
Afrikaans

Mamma 
se handeDis vir my lekker as ek en 

Mamma saam is. Haar pragtige 
hande dans en maak gebare. 

Ek hou haar dop en ek leer.  
Suid-Afrikaanse Gebaretaal is 
Mamma se taal en nou is dit  

ook my taal.



Hierdie boek behoort aan

Mamma se hande

Mamma se hande



Mamma hou my styf vas. 
Haar hande beweeg.

Ek glimlag.



Haar hande dans  
deur die lug.

Ek waai terug.

“Goeiemôre,” groet 
Mamma in gebaretaal.



Mamma wys vir my die  
gebaar vir “liefde”.

Sy wys na haar hart.  
Dan wys sy na my.



Tydens ontbyt, sê ons “eet”  
in gebaretaal.

Ek tik met my hand teen my mond. 
Mamma klap hande, “Ja!”



Terwyl ons speel, 
maak Mamma die 
gebaar vir “bal”.

Ek rol die bal na  
haar toe. Sy lag. 



Mamma sê “voël” in 
gebaretaal.

Ons kyk hoe die voëls 
vlieg. Ek waai my arms 
op en af soos vlerke.



Tydens storietyd, maak Mamma die 
gebaar vir elke woord. Haar hande 

skilder prente in die lug.

Ek luister met my oë.



Wanneer ek hartseer voel, maak  
Mamma die gebaar vir “drukkie”.

Sy vou my in haar arms toe.



Ek kyk hoe hulle 
hande beweeg.

Mamma ontmoet 
haar Dowe vriende.



Ek leer die gebaar vir “vriend”.  
Ek hou my hande bymekaar.

Mamma 
glimlag trots.



Voor slaaptyd, maak Mamma die  
gebaar vir “Ek is lief vir jou”.

Haar hand vorm die spesiale gebaar.  
Ek doen dieselfde.



Mamma praat met haar 
hande. Ek is lief vir Mamma  

se hande.

Ek en Mamma. Vir ewig.

